
I-scan para sa
Referral Guide

Ang Paggamit ng Mahigit sa Isang Wika sa Tahanan 
(Using More Than One Language in the Home) 
Isang Patnubay para sa mga Pamilya (A Guide for Families) 
Using More Than One Language in the Home – A Guide for Families

Ang mga batang nakakarinig ng mahigit sa isang wika ay 
nakakaintindi at nakakapagsalita nang kasing bilis tulad ng 
mga ibang nakakarinig ng isang wika lamang. Ang mga utak 
ng mga bata ay mahusay sa pag-aaral ng mahigit sa isang 
wika. 

Normal para sa mga batang natututo ng mahigit sa isang wika 
na paghalu-haluin ang kanilang mga wika kapag sila'y 
nagsasalita. 

Kung ang inyong sinasalita sa tahanan ay hindi Ingles, hindi 
ninyo kailangang simulang gamitin ang Ingles sa tahanan bago 
magsimula ng kindergarten ang inyong anak. Mas 
makakatulong para sa inyong anak na marinig kayong 
nagsasalita ng wika na pinaka-nalalaman ninyo. 

Ok lang para sa inyong anak na magsalita ng isang wika sa 
tahanan at ibang wika sa eskwelahan. 

Bakit mainam panatilihin ang inyong (mga) wika sa 
tahanan (Why keep your home language(s)) 
• Kapag mas mabuti ang inyong anak sa kanyang wika sa

tahanan, mas madali siyang matututo ng ibang mga wika.

• Kapag ginagamit ninyo ang wikang pinaka-nalalaman
ninyo, nagbibigay kayo ng malakas na halimbawa sa wika
para sa inyong anak.

• Nakakatulong itong mintinahin ang mga koneksyon sa
pamilya at kultura.

• Ang pagsasalita ng mahigit sa isang wika ay maaaring
magbenepisyo sa ibang mga dako ng pag-aaral.

Paano tulungan ang inyong anak na matutunan ang 
inyong wika sa tahanan (How to help your child learn your 
home language) 
• Magbahagi ng mga libro, kuwento, kanta, at mga laro sa

inyong wika sa tahanan.

• Kausapin ang inyong anak habang kumakain, naliligo,
namimili, sa oras ng pagtulog, at iba pang mga pang-araw-
araw na rutina.

• Magpunta sa cultural events upang marinig ang wikang
sinasalita ninyo sa tahanan.

• Makipag-ugnayan sa ibang mga pamilyang nagsasalita rin
ng inyong wika.

• Maglaan ng karagdagang panahon sa pakikipag-usap at
paglalaro ninyo ng inyong anak. Maglaan ng mas kaunting
panahon sa mga screen at sa panonood ng TV.

Kailan dapat kumuha ng tulong (When to get help) 
• Ang inyong anak ay nahihirapang makipagkomunika sa

inyo gamit ang kanyang wika sa tahanan.

• Hindi ginagawa ng inyong anak ang mga
bagay na inaasahang magawa niya sa kanyang
edad, gamit ang kanyang wika sa tahanan.
Tingnan ang speech at language guidelines sa
aming Referral Guide.

Kung gusto ninyo malaman kung ang inyong 
anak ay maaaring makita ng isang Speech-
Language Pathologist, punan ang form na ito sa 
aming webpage.  

Para sa karagdagang impormasyon, kontakin ang 
inyong Speech-Language Pathologist o ang inyong 

local Public Health Unit. 

